ᐅᑭᐅᖅᑕᖅᑐᒥᑦ ᐆᒻᒪᖅᖁᑎᓕᕆᔨᒃᑯᑦ ᐱᔾᔪᑎᑉᓗᒋᑦ ᑭᕙᓪᓕᕐᒥᑦ ᐊᓯᐊᒍᖔᖅ ᐆᒻᒪᖅᖁᑎᓕᕆᔨᒃᑯᑦ ᓯᕗᓪᓕᕐᒥᑦ ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐆᒻᒪᖅᖁᑎᓂᒃ ᖃᐅᔨᓴᐃᓂᐊᖅᑐᑦ ᑎᑭᕋᕐᔪᐊᕐᒥᑦ, ᓄᓇᕗᒻᒥᑦ.  ᑎᑭᕋᕐᔪᐊᕐᒥᑕᐃᑦ ᒫᓐᓇ ᐊᑐᖃᑦᑕᖅᑐᑦ ᓄᑕᐅᔪᖕᓃᖅᑐᓂᒃ ᐅᖅᓱᐊᓗᒃᑐᖅᑐᒥᒃ ᐆᒻᒪᖅᖁᑎᓕᐅᕈᑎᓂᒃ ᐃᑯᒻᒪᖅᖁᑎᒥᒃ ᐊᑐᕆᐊᖃᖅᑐᓄᑦ.  ᐱᓕᕆᐊᖑᓂᐊᖅᑐᖅ ᑲᑎᑦᑎᓂᐊᕐᓗᑎᒃ ᐊᓄᕆᒥᑦ ᓈᓴᐅᑎᓂᒃ/ᑎᑎᖅᖃᓂᒃ ᓂᐱᖃᕐᓂᕐᒥᒃ ᐱᓂᐊᕐᓗᑎᒃ ᐊᒻᒪᓗ ᑎᑭᐅᑎᓯᒪᓂᖓᓂᑦ (SODAR) ᖃᐅᔨᓴᕐᓂᐊᕐᓗᒋᑦ ᐊᔪᙱᓐᓂᐊᕐᓂᖓ ᐊᓄᕆᒥᑦ ᐆᒻᒪᖅᖁᑎᓕᐅᕆᔪᒥᑦ.  SODAR ᐆᒃᑐᕋᐃᓂᐊᖅᑐᖅ ᐊᓄᕆᐅᑉ ᓇᑭᕐᓂᖓᓂᑦ, ᓇᑭᙶᕐᓂᖓᓂᑦ, ᐊᒻᒪᓗ ᐊᒥᓱᐃᖅᑕᖃᑦᑕᕐᓂᖓ ᑕᖅᕿᓄᑦ 12-ᓄᑦ.  ᐱᓕᕆᐊᖅ ᓄᓇᒥᑦ ᐊᓯᐊᓄᐊᖅᑎᕆᓗᐊᕆᐊᖃᔾᔮᖏᑦᑐᖅ ᐊᓯᐊᙳᖅᓯᓂᖃᕐᓗᓂᓘᓐᓃᑦ; SODAR ᐃᓕᔭᐅᓂᐊᖅᑐᖅ ᒪᓂᕋᐅᑉ ᖄᖓᓄᑦ 3.0 x 3.0 ᒦᑕᓂᒃ ᐊᖏᑎᒋᔪᒥᑦ ᑐᐱᖅᑕᐅᓯᒪᓗᓂ ᒥᐊᓂᕆᓂᐊᕐᓗᒋᑦ ᑕᒪᕐᒥᒃ ᓂᕐᔪᑏᑦ ᐊᒻᒪᓗ ᐱᖁᑎ, ᐃᓚᐅᑉᓗᓂ 5.7m x 6.1m photovoltaic ᐆᒻᒪᖅᖁᑎᑖᕐᕕᐅᖃᑦᑕᖅᑐᖅ.  SODAR ᐊᖏᑎᒋᔪᖅ 0.5m x 0.5m x 3.0m ᑕᑭᑎᒋᑉᓗᓂ.  ᖃᐅᔨᓴᐃᓂᖅ ᐃᓱᒪᒋᔭᖃᕐᓂᐊᖅᑐᖅ ᐊᑐᖅᑕᐅᓂᖓ ᐊᓄᕆ ᐊᒻᒪᓗ ᐹᑐᓕᕐᒥᑦ ᑐᖅᖁᖅᓯᓯᒪᕝᕖᑦ, ᐊᒻᒪᓗ ᐊᑐᖅᑕᐅᔪᒪᓂᖓ ᐊᔪᙱᑦᑐᒃᑯᑦ ᐊᑐᕈᖕᓃᖅᑎᑦᑐᖕᓇᕐᓂᐊᕐᓗᒍ ᐅᖅᓱᐊᓗᖕᒥᑦ ᐆᒻᒪᖅᖁᑎᓕᐅᕆᓂᖅ ᓄᓇᓕᖕᒥᑦ.

